Somos os humanos, penso eu, "unha raza falsa" a vista
doutros animais. Explico. Ante a presenza dun paxaro
de cores vistosas e canto melodioso que, pofiamos por
€aso, sae ao noso paso a diario, os humanos decidimos
dar captura ao animal e facelo asi da nosa propiedade.
E para tal fin desefiamos un obxecto con reixas que se
deu en chamar gaiola, no que encerrar a beleza. Pola
contra, ante certos animais que aos nosos ollos son
feos e repulsivos, decidimos "simplemente" matalos, ao
asignarmonos unha funcién demidrxica e permitirmo-
nos xulgar sobre outras especies que comparten con
nos a terra. O Edén.

Respecto a estes Ultimos, recéllense na cultura popular
unha manchea de contos e lendas, ditos e refrans so-
bre a perigosidade de cobras e sapos, por pofier dous
exemplos, que levaron a unha mala fama tan falsa como
inxusta. Poucas son as persoas que non lle tefian noxo
aos sapos por botar o aire ou mexar. Escoitar comenta-
rios a quen nos vexa coller un sapo coa man, e en con-
secuencia, perder un dedo ou a man enteira, é ainda, no
século XXI, habitual.

No dicionario de Eladio Rodriguez Gonzdlez, para a en-
trada "sapo" apuntase que é un “reptil anfibio cubierto
de verrugas, de donde mana un humor fétido y acre. /
Es un animal asqueroso y repugnante que el vulgo mira
con cierta prevencién por creer equivocadamente que su
mordedura es venenosa (...)". A definicién, cando menos,
é pouco aséptica pero apunta a visién que habitualmente
esta espallada entre as persoas que, independentemente
da sua formacién académica, tefien fobia aos sapos.

Pero os sapos non tefien dentes, e polo tanto non po-
den morder nin inocular veleno ninguin. O que si tefien
son glandulas paroétides externas, situadas detras dos
ollos & altura do timpano, asi como outras no lombo,
etc. que tamén segregan un liquido téxico que é me-
llor non tocar. Se collemos o animal, este pode liberar
substancias irritantes e velenosas, motivo polo que se
consideran téxicos. As substancias que segregan esas
glandulas poden xerar diferentes tipos de reaccions
nos seus depredadores.

Asi, se unha raposa nova e inexperta captura un sapo,
vai sufrir os efectos desa secrecién e con toda probabi-
lidade non se lle pasard pola cabeza volver engadir un
sapo no seu menu. Da mesma maneira e con toda pro-
babilidade, ese eco que quedara na raposa para sempre
é 0 que sucede cos sapos na cultura popular e que che-
gou até os nosos dias.

Pero tamén é certo que, de igual maneira, hai moitas
persoas que cofiecen as bondades e os beneficios que
nos ofrecen os sapos. Vai sendo hora de superar malos
entendidos. Se por algiin motivo temos que coller algin
(mellor deixalos tranquilos), non debemos tocar zonas
sensibles coma os ollos e a boca. Cémpre despois lavar
as mans. Problema resolto.

Para rematar, deixamos un texto de Jodo Salema pu-
blicado no seu libro Animaes uteis ao lavrador hai mais
de cen anos (1913): "Os sapos sdo feios mas inofen-
sivos e sao os melhores amigos do lavrador porque
comem grande quantidade de insectos nocivos e ndo
causam prejuizo algum. E preciso protege-los cuida-
dosamente, em logar de os matar, como faz a gente
ignorante".

